
NEWS   AND ARTICLES

Kempen ini juga telah berkolaborasi dengan
beberapa agensi dari luar dan dalam
antaranya pihak berkuasa tempatan iaitu
Majlis Daerah Dalat dan Mukah (MDDM),
Jabatan Alam Sekitar Cawangan Sibu,
Jawatankuasa Kelestarian Kampus,
Bahagian Pengurusan Fasiliti dan juga
konsesi UiTM iaitu KP Mukah Development
Sdn Bhd. Tambahan juga, Tung Seng
Enterprise merupakan vendor berdaftar di
bawah Jabatan Alam Sekitar juga dijemput
oleh UiTM bagi kelancaran kempen ini. 

Sejajar dengan Hari Bumi Sedunia yang telah diadakan pada 5 Jun 2024, tanggal 8 Jun
2024 iaitu pada hari Sabtu, seramai 30 pelajar Kokurikulum Khidmat Masyarakat (HGD133)
dan Puan Juriah Japar sebagai jurulatih telah menganjurkan Kempen Kesedaran Kitar
Semula E-Waste Ke Arah Kelestarian Kampus. Dengan bertemakan Kelestarian Kampus
Bermula Dari Kita, kempen ini telah disertai oleh pelajar, staf, warga kampus dan orang
ramai sekitar kawasan Mukah. Ketua projek untuk kempen ini adalah Saudari Elezebeart
Morren anak Pinggi, pelajar Diploma Pengurusan Ladang dan dibantu oleh Saudari Sylvia
Sylvester, pelajar Diploma Pengajian Perbankan.

Objektif utama bagi kempen ini adalah bagi
menyedarkan masyarakat terutamanya
para pelajar UiTM Cawangan Sarawak
Kampus Mukah tentang kepentingan
membuang bahan e-Waste dengan cara
yang betul dan berhemah. 

Penulis: Juriah binti Japar dan Adlina Zahwa binti Abdul Rahman

KEMPEN KESEDARAN E-WASTE KE ARAH KELESTARIAN KAMPUS:
“KELESTARIAN KAMPUS BERMULA DARI KITA”

Selesai sesi ceramah bersama Jabatan Alam Sekitar Cawangan Sibu

Pekerja Tung Seng Enterprise, vendor berdaftar Jabatan Alam Sekitar
Cawangan Sibu sedang menyusun bahan buangan di dalam lori


